Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 9fed Mawrth, 2010

yn Ystafell Glaslyn, Y Ganolfan, Porthmadog

Presennol:  Cynghorwyr S. Griffiths, K. Williams, G. Davies, I. Roberts, J. Humphreys, Dr. M. Edwards, G. Murray, A. Gruffydd, B. O. R. Jones, R. Williams

Ymddiheuriadau:   Cynghorwyr S. Roberts, A. Ab Iorwerth, J. Edwards, R. D. Prichard, R. E. Thomas

Yn dilyn derbyn cwyn ar ôl y cyfarfod diwethaf, cyfeiriodd y Cadeirydd at y ‘Cod Ymddygiad’, gan bwysleisio ei bod yn ofynnol ar bob cynghorydd i ddangos parch tuag at gynghorwyr eraill.   Yn ogystal, tynnwyd sylw at y drefn o Ddatgan Diddordeb gan gyfeirio at yr eitem ‘Ceisiadau Ariannol’ i ddilyn.
COFNODION Y CYFARFOD DIWETHAF - CADARNHAU CYWIRDEB

375.
Cofnodion Cyfarfod Mis Chwefror
PENDERFYNWYD  derbyn y cofnodion fel y rhai cywir gyda’r cywirdeb canlynol:
336.
Amgueddfa Morwrol - PENDERFYNWYD oherwydd methiant cael ateb gan Dr. J. Jones Morris, bod y Cynghorydd B. O. R. Jones yn gwneud ymholiadau i ddarganfod pwy yw’r Ymddiriedolwyr eraill er mwyn cysylltu gyda hwy. 

353.  
Office of Rail Regulations – PENDERFYNWYD ysgrifennu at Gyngor Gwynedd a Llywodraeth Cynulliad Cymru i ofyn am bob gohebiaeth, e-byst a chofnodion cyfarfodydd yn ymwneud â chroesfan Pont Britannia o dan y Ddeddf Rhyddid Gwybodaeth.

Adroddiad y Cadeirydd

· Newyddion am enedigaeth merch fach i’r Cynghorydd A. Ab Iorwerth – llongyfarchiadau a dymuniadau da i’r rhieni newydd.
· Mr. Ian Bradfield, Swyddfa Llywodraeth y Cynulliad Gogledd Cymru, wedi cynnig 16eg o Fawrth 2010 am 9.30 a.m. i drafod Pont Britannia.  
· Gwahoddiad i bob Cynghorydd Tref i gyfarfod arbennig ‘cynllun lansio fflagiau Cymru trwy’r dref’ ar yr 8fed o Ebrill 2010 yng Ngwesty’r Sportsman.
· Gwahoddiad : ‘Hyrwyddo’r Gymraeg yng Ngwynedd’ ar 26ain o Fawrth 2010 : 9.30 a.m. – 4.00 y.h.
· Partneriaeth Penllyn (ardal Bala) – noson i drafod gwaith wnaed yn ystod y flwyddyn ar 25ain Mawrth 2010 am 7.00 y.h.
· Er gwybodaeth, nodyn ‘sweep’ Tesco yn dangos eu bod wedi casglu 78 o droliau o gwmpas y dref yn ystod y chwe mis diwethaf.
CYNGHORWYR I DDATGAN DIDDORDEB

376.
Cynghorwyr S. Griffiths, I. Roberts ac A. Gruffydd yn datgan diddordeb yn y ceisiadau cynllunio i gyd. Cynghorwr S. Griffiths yn datgan diddordeb yng ngheisiadau ariannol ‘Yr Wylan’ a ‘Chlwb Snwcer Tremadog’.  Cynghorwr G. Murray yn datgan diddordeb yng nghais ariannol ‘Y Ganolfan’.  Cynghorwyr B. O. R. Jones yn datgan diddordeb yng ngheisiadau ariannol ‘Clwb Chwaraeon Madog’ a’r ‘Pasiant Port 2011’.  Cynghorwr I. Roberts yn datgan diddordeb yng ngheisiadau ariannol ‘Yr Wylan’ ac ‘Y Ganolfan’.  Cynghorydd A. Gruffydd yn datgan diddordeb yng ngheisiadau ariannol ‘Yr Wylan’, ‘Blodau’r Dref Tremadog’, ‘Clwb Snwcer Tremadog’, ‘Neuadd Goffa Tremadog’ a ‘Chylch Meithrin Y Gorlan Fach’.
MATERION I’W DWYN GERBRON
377.
Cae Chwarae Bodawen – nodwyd bod y Cae Chwarae yn cael ei dorri’n rheolaidd gyda’r canlyniad bod y tir erbyn hyn yn wastad.  Mynegwyd pryderon am gyflwr y cae yn y dyfodol oherwydd yr ansicrwydd ynglŷn â faint o’r tir sy’n cael ei brynu o dan y Gorchymyn Pryniant Gorfodol.
Er gwybodaeth, mae Mr. Arwel Williams, Prisiwr, wedi cytuno i weithredu a ran y Cyngor Tref yn gysylltiedig â’r ffordd osgoi.  Derbyniwyd cais gan Mr. Eric Roberts i gael copi o gynlluniau’r ffordd osgoi.  

PENDERFYNWYD (i) i’r Cynghorwyr Sir gysylltu gyda Mr. Alan Jones, er mwyn cael gwybod faint o dir Cae Chwarae Bodawen sy’n cael ei brynu o dan y Gorchymyn Pryniant Gorfodol.  
(ii) i anfon cynlluniau’r ffordd osgoi at Mr. Eric Roberts.

378.
Llwybr Troed Cob Crwn – Cyngor Gwynedd wedi mabwysiadu’r llwybr.  Tynnwyd sylw at y gwaith sydd angen ei gwblhau sef, adeiladu pont a grisiau, a.y.b.

379.
Llochesi Bws – awgrymwyd byddai lloches bws cyffelyb i’r cynllun, a oedd ynghlwm i’r Rhaglen,  yn briodol ar gyfer Stryd Fawr, Porthmadog.  
PENDERFYNWYD anfon y cynllun ymlaen at Ms. B. Rowlands, Uwch Swyddog Cludiant Cyhoeddus, Cyngor Gwynedd, yn cynnig byddai lloches bws pensaernïol cyffelyb yn fwy addas ar gyfer tref Porthmadog.

380.
Pwyllgor Ymgynghorol yr Harbwr –  nodwyd bod Pwyllgor Ymgynghorol yr Harbwr yn bwriadu trafod Is-ddeddfau’r Harbwr yn eu cyfarfod nos yfory, gofynnodd y Cynghorydd G. Davies am arweiniad.  Mynegwyd pryderon o safbwynt diffyg rheolaeth ar y math o lestr fydd yn defnyddio’r harbwr, gan fod cymal wedi ei adael allan o’r Is-ddeddf.  Awgrymwyd gofyn am farn Un Llais Cymru ynglŷn ag, oes gan y Cyngor Tref yr hawl i wrthwynebu’r hyn sydd wedi ei adael allan o’r Is-ddeddf.

PENDERFYNWYD anfon at Un Llais Cymru i ofyn am eu barn ynglŷn ag, oes gan y Cyngor Tref yr hawl i wrthwynebu’r hyn sydd wedi ei adael allan o’r Is-ddeddf.

MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

· Ffordd Penamser – Cynghorydd B. O. R. Jones
· Diweddariad : Cynllun Llwybr Beicio o’r Cob i Cob Crwn – Cynghorydd R. Williams
· Diweddariad : Clwb Snwcer – Cynghorydd J. Humphreys
· Llwybr Cyhoeddus Ochr Cyt – Cynghorydd I. Roberts
GOHEBIAETH

381.
Cyngor Gwynedd, Adran Rheoleiddio : Materion Trafnidiaeth, Porthmadog – (i) Heol Fadog : croesawyd yr wybodaeth.  (ii) Heol Newydd : anfodlon gyda’r ymateb ac angen gwybod pwy wnaed y penderfyniad i wrthod tynnu’r ynysoedd.

PENDERFYNWYD ysgrifennu at Mr. Dafydd Wyn Williams, Uwch Reolwr – Trafnidiaeth a Gofal Stryd, i’w hysbysu bod y Cyngor Tref yn croesawu’r wybodaeth am Heol Fadog.   Ond. yn anfodlon gyda’r ymateb am Heol Newydd a gofyn pwy wnaeth y penderfyniad i beidio â thynnu’r ynysoedd.

382.
Cyngor Gwynedd, Adran Rheoleiddio : Llwybr Rhif 6 ger Pont Britannia – croesawyd ymrwymiad Cyngor Gwynedd i’r cyfrifoldeb o warchod y llwybr.  Tybiwyd bod angen mwy o wybodaeth ynglŷn â’r gyfraith berthnasol fel y cyfeiriwyd atynt yn yr ohebiaeth.

PENDERFYNWYD ysgrifennu at Mr. Gareth Jones, Rheolwr Gwasanaeth Amgylcheddol, i ddiolch am ymrwymo i’r cyfrifoldeb o warchod y llwybr ac i ofyn am fwy o wybodaeth ynglŷn â’r gyfraith berthnasol fel y cyfeiriwyd atynt yn ei lythyr.
383.
Cyngor Gwynedd, Adran Rheoleiddio : Cynnal a Chadw Hawliau Tramwy Cyhoeddus (copi o’r mapiau ar gael yn y cyfarfod) – nodwyd bod pob llwybr yn ardal Cyngor Tref Porthmadog yng Nghategori 1 neu 2.  Nid oedd rhifau ar rhai o’r llwybrau newydd a thybiwyd mai cyfrifoldeb Cyngor Gwynedd oedd rhoi’r rhifau hyn.   Awgrymwyd rhoi’r ohebiaeth yma ger bron y Pwyllgor Eiddo yn eu cyfarfod mis Ebrill a gofyn am gopïau o’r ohebiaeth cyfeiriwyd atynt.
PENDERFYNWYD rhoi’r llythyr ger bron y Pwyllgor Eiddo i’w drafod ac ysgrifennu at 
Mr. Gareth Jones, Rheolwr Gwasanaeth Amgylcheddol, i ofyn am gopïau o’r llythyr y cyfeiriwyd atynt yn ei lythyr.

384.
Cyngor Gwynedd, Adran Rheoleiddio : Gwelliannau i’r Rhwydwaith Hawliau Cyhoeddus – Cynghorwyr i anfon gwybodaeth am unrhyw lwybr sydd angen gwaith arno at y  Cynghorydd G. Davies.  Cytunodd Cynghorydd G. Davies i anfon y wybodaeth ymlaen at y Clerc fel y  gall anfon ateb at Gyngor Gwynedd.
PENDERFYNWYD bod Cynghorwyr yn anfon gwybodaeth am lwybrau sydd angen gwaith at y Cynghorydd G. Davies ac iddo drosglwyddo’r wybodaeth i’r Clerc; ac i ofyn am estyniad i’r dyddiad  ymateb i lythyr Cyngor Gwynedd.

385.
Cyngor Gwynedd, Gwasanaeth Rheolaeth Tai : Pla Cathod yn Pensyflog – cyfeiriwyd at e-bost gan Mr. D. Alan Davies a chytunwyd bod y wybodaeth oedd yn dymuno cael, ganddo yn barod.
PENDERFYNWYD ysgrifennu at Mr. D. Alan Davies, Swyddog Gorfodaeth Tenantiaeth, yn amgáu copi o’i e-bost a thynnu ei sylw at yr wybodaeth ynddo. 

386.
Office of Rail Regluation : Cais am Wybodaeth – Rheilffordd Ucheldir Cymru – deallwyd gan yr ORR bod nifer helaeth o ohebiaeth i ddod.   Awgrymwyd bod y Clerc yn creu ffeil i gadw’r ohebiaeth derbyniwyd, ac i’r ffeil fod ar gael i unrhyw Gynghorwr fydd ei eisiau.  Tynnwyd sylw at ymddygiad yr ORR oherwydd eu bod wedi anwybyddu barn a phryderon y Cyngor Tref a gadael i sefyllfa berygl parhau; a’u diffyg ymgynghori gyda’r Cyngor Tref.  
PENDERFYNWYD (i) bod y Clerc yn creu ffeil ar gyfer phob gohebiaeth derbyniwyd ac i Is-grŵp drafod y cynnwys ac adroddodd yn ôl i’r Cyngor Tref; (ii) anfon llythyr at yr ORR gan bwysleisio eu bod wedi anwybyddu barn y Cyngor Tref a chyfeirio at eu diffyg ymgynghori gyda’r Cyngor Tref.
387.
Tom Parry & Co : Cynllun: Ffordd Osgoi Porthmadog Plotiau 1/11, 1/11a – 1/11b

PENDERFYNWYD derbyn y wybodaeth.

388.
Llywodraeth Cynulliad Cymru : Adolygu’r Rheoliadau ar Lwfansau Aelodau

PENDERFYNWYD derbyn y wybodaeth.

389.
Cartrefi Cymunedol Gwynedd : Bwletin Aelodau Rhagfyr 2009 – tynnwyd sylw at ddiffyg man cyswllt lleol i denantiaid ar gyfer talu rhent a phe byddai ganddynt gwyn.

PENDERFYNWYD ysgrifennu at Mr. Ff. Williams, Prif Weithredwr, Cartrefi Cymunedol Gwynedd, i ofyn, pa ddulliau sydd ar gael i denantiaid i dalu’r rhent ac i drafod cwynion.

390.
Un Llais Cymru : Aelodaeth Un Llais Cymru 2010-11 - £582 y flwyddyn.
PENDERFYNWYD adnewyddu aelodaeth gydag Un Llais Cymru am y flwyddyn 2010-11.

391.
Un Llais Cymru : Pwyllgor Cyfle Cyfartal : Ymchwiliad i Hygyrchedd Gorsafoedd Trenau

PENDERFYNWYD derbyn y wybodaeth.

392.
Un Llais Cymru : Arolwg Datblygiad Cynaliadwy (copi o’r holiadur ar gael yn y cyfarfod)

PENDERFYNWYD derbyn y wybodaeth.

393.
Un Llais Cymru : LlCC : Adolygiad o’r System Cais Cynllunio

PENDERFYNWYD derbyn y wybodaeth.

394.
Un Llais Cymru : Cylchlythyr Cymorth Cynllunio (copi o’r ddogfen ar gael yn y cyfarfod)

PENDERFYNWYD derbyn y wybodaeth.

395.
Un Llais Cymru : Gwybodaeth ddiweddaraf am bolisi a deddfwriaeth yn ymwneud â’r iaith Gymraeg

PENDERFYNWYD derbyn y wybodaeth.

396.
Un Llais Cymru : Cyfleoedd Hyfforddiant Cynghorwyr Cynghorau Tref a Chymunedol Cymru 

PENDERFYNWYD derbyn y wybodaeth.

397.
Un Llais Cymru : Llywodraeth Leol (GCD) (copi o’r ddogfen ar gael yn y cyfarfod)

PENDERFYNWYD derbyn y wybodaeth.

398.
Cyngor Gwynedd, Adran Strategol a Gwella : Tai Fforddiadwy : gwahoddiad i ymweld â Chyngor Tref Porthmadog i drafod y maes


PENDERFYNWYD derbyn y wybodaeth.

MATERION ARIANNOL

Biliau i’w Talu

Pat Williams - Cyflog mis Chwefror = £351.91            


) _ Cyfanswm              

Incwm a Thollau EM (HM Revenue & Customs) : Treth Incwm = £88.00
)     £439.91

Pat Williams - Stampiau = £33.23

Pat Williams - Rhent Llinell Ffôn = £11.49

Un Llais Cymru – Hyfforddiant Modiwl 02.02.10 = £50

Munud ‘Ma – Cae Chwarae Bodawen : Gwaith Tarmac = £3,613.13

Munud ‘Ma – Cae Chwarae Bodawen : Gosod Slabiau dan 2 fainc = £495.85

399.
PENDERFYNWYD talu’r biliau uchod.

Prisiau Llungopïwr (copïau prisiau ynghlwm) – derbyniwyd pris gan dri chwmni.
PENDERFYNWYD prydlesu llungopïwr gan gwmni B2, Bangor, am gyfnod o bedair blynedd ar gost o £22.90 y mis.

Ceisiadau Ariannol ( rhestr a mantolenni ynghlwm i’r Rhaglen)

400.
PENDERFYNWYD cyfrannu’n ariannol tuag at y mudiadau isod a’u hysbysu o’r dyddiad cau ar gyfer derbyn ceisiadau’r flwyddyn nesaf:
‘Yr Wylan’ – Papur Bro   -  £1000

Arddangosfa Model Rheilffordd Porthmadog   -   £300

Siambr Fasnach Porthmadog : tuag at gostau’r cynllun fflagiau Cymru trwy’r dref   -   £500 (tynnu eu sylw at nifer fechan o goed Nadolig ar adeiladau busnesau lleol)
Eisteddfod Genedlaethol Cymru : Glyn Ebwy 2010   -   £100

Eisteddfod Genedlaethol Yr Urdd : Ceredigion 2010  -  £100

Eisteddfod Genedlaethol Yr Urdd : Eryri 2012  -   £200 (tynnu eu sylw bod y cyfraniad i fod yn rhan o darged yr ardal leol)
Cymdeithas Spina Bifida a Hydrocephalus Gogledd Cymru   -   £25

Gŵyl Cerdd Dant Glannau Menai 2010   -   £100

Blodau’r Dref Tremadog   -   £300

Clwb Snwcer Tremadog   -   £300

Neuadd Goffa Tremadog   -   £2000

Clwb Chwaraeon Madog   -   £1500

Clwb Pêl Droed Porthmadog   -   £1500 (tynnu eu sylw at ddiffyg cydnabyddiaeth cyfraniad y Cyngor Tref yn eu Rhaglen)
Cylch Meithrin Y Gorlan Fach   -   £200

Pasiant Port 2011   -  £1500 (tynnu eu sylw bod y cyfraniad tuag at gostau llwyfannu Pasiant 2011)
Sefydliad Aren Cymru   -   £25

Y Ganolfan   -   £10,000

CEISIADAU CYNLLUNIO

PENDERFYNWYD gwneud y sylwadau canlynol i’r ceisiadau cynllunio a ddaeth i law 

401.
C10D/0064/44/LL – Gosod 2 garafan deithiol ychwanegol ar cyn-safle compownd storio nwy a gwelliannau amgylcheddol : Garreg Goch Caravan Site, Morfa Bychan.  Dim gwrthwynebiad os mai carafannau teithiol ac nid carafannau sefydlog fydd yn cael eu gosod ar y safle

